
Løgtingslóg um broyting í løgtingslóg um djórasjúkur 
(Kæra um avgerð um at avlíva djór vegna smittandi sjúku hevur ikki steðgandi virknað) 

 
 
 

§ 1 
 
Í løgtingslóg nr. 16 frá 23. februar 2001 
um djórasjúkur, sum seinast broytt við 
løgtingslóg nr. 31 frá 17. mars 2022, verða 
gjørdar hesar broytingar: 
 
1. Aftan á § 9 verður sett: 

 
“§ 9 a. Til tess at forða fyri, at 
zoonotisk smittuevni og sjúkur, nevnd 
í fylgiskjali 1 og 2, spjaða seg, kann 

landsdjóralæknin gera av, at djór skal 
avlívast beinavegin, sbr.§ 9 stk. 2, nr. 
1, litra h. 
Stk. 2. Kæra um avgerð, tikin eftir stk. 
1, hevur ikki steðgandi virknað.” 

 
 

§ 2 
 
Henda løgtingslóg kemur í gildi dagin 
eftir, at hon er kunngjørd. 

Kapittul 1. Almennar viðmerkingar 
 
1.1. Orsakir til uppskotið 
Til tess at forða fyri, at smittandi djórasjúkur spjaða seg, hóast landsdjóralæknin hevur tikið 
avgerð um, at djór skulu verða avlívað, er neyðugt at áseta, at kæra um slíka avgerð ikki 
hevur steðgandi virknað. 
 
1.2. Galdandi lóggáva 
Avgerðir, sum landsdjóralæknin tekur eftir § 9 í løgtingslóg um djórasjúkur, m.a avgerðir um 
at avlíva djór fyri at forða fyri smittandi djórasjúku, kunnu kærast til Føroya Kærustovn. 
Kærumyndugleikin kann gera av, at kæran fær steðgandi virknað, og tað kann hava við sær, 
at endamálið við avgerðini – at forða fyri smittandi sjúku – fer fyri skeytið, tí ov long tíð 
gongur, áðrenn avgerðin um avlíving kann setast í verk. 
 
Tískil verður skotið upp, at avgerðir landsdjóralæknans um avlíving verða settar í verk 
beinavegin, um landsdjóralæknin metir tað vera neyðugt til tess at forða fyri smittuspjaðing. 
 
1.3. Endamálið við uppskotinum 
Lógaruppskotið staðfestir, at kæra um avgerð um at avlíva djór til tess at forða fyri smittandi 
sjúku, ikki hevur steðgandi virknað. 
 
1.4. Samandráttur av nýskipanini við uppskotinum 
Víst verður til pkt. 1.1. Orsakir til uppskotið, pkt. 1.3. Galdandi lóggáva og pkt. 2.16. Aðrar 
avleiðingar. 
 
1.5. Ummæli og ummælisskjal 
Lógaruppskotið hevur verið til ummælis hjá djóralæknum, Heilsufrøðiligu starvsstovuni og 
Búnaðarstovuni. 
 
Harumframt hevur uppskotið verið til almenna hoyring á heimasíðuni hjá Uttanríkis- og 
vinnumálaráðnum í tíðarskeiðinum x til y 2024.  
 
Víst verður til hjálagda upprit um innkomin hoyringarsvar. (verður skrivað, tá ið 
hoyringarfreistin er farin)  
 
Kapittul 2. Avleiðingarnar av uppskotinum 
 
2.1. Fíggjarligar avleiðingar fyri land og kommunur 
Lógaruppskotið hevur mest sannlíkt ongar fíggjarligar avleiðingar fyri landið, tó kann tað, um 
ein avgerð at avlíva eitt djór er tikin eftir skeivum grundarlagi, føra til eitt endurgjaldskrav. 
Landið rindar endurgjaldið. Lógaruppskotið hevur ongar fíggjarligar avleiðingar fyri 
kommunur. 
 
 
2.2. Umsitingarligar avleiðingar fyri land og kommunur 
Lógaruppskotið hevur ongar umsitingarligar avleiðingar fyri land og kommunur. 
 
 
2.3. Avleiðingar fyri vinnuna 
Lógaruppskotið hevur hvørki fíggjarligar ella umsitingarligar avleiðingar fyri vinnuna. 

2.4. Avleiðingar fyri umhvørvið 
Lógaruppskotið hevur ikki avleiðingar fyri umhvørvið. 
 
2.5. Avleiðingar fyri serstøk øki í landinum 
Lógaruppskotið hevur ikki avleiðingar fyri serstøk øki í landinum. 
 
2.6. Avleiðingar fyri ávísar samfelagsbólkar ella felagsskapir 
Lógaruppskotið hevur ikki avleiðingar fyri ávísar samfelagsbólkar ella felagsskapir. 
 
2.7. Millumtjóðasáttmálar á økinum 
Eingin viðkomandi millumtjóðasáttmáli er á økinum, sum lógaruppskotið fevnir um. 
 
2.8. Tvørgangandi millumtjóðasáttmálar 
Mett verður, at uppskotið er í samsvari við Hoyvíkssáttmálan (Sáttmáli millum stjórn Íslands, 
øðrumegin, og stjórn Danmarkar og Føroya landstýri, hinumegin), Evropeiska 
mannarættindasáttmálan, sbr. anordning nr. 136 af 25. februar 2000 om ikrafttræden for 
Færøerne af lov om den europæiske menneskerettighedskonvention, og sáttmála sameindu 
tjóða um rættindi hjá einstaklingum, ið bera brek, sbr. bekendtgørelse nr. 35 af 15. september 
2006 om rettigheder for personer med handicap. 
 
2.9. Markaforðingar 
Ongar kendar markaforðingar eru á økinum. Lógaruppskotið verður ikki mett at elva til 
markaforðingar. 
 
2.10. Revsing, fyrisitingarligar sektir, pantiheimildir ella onnur størri inntriv 
Lógaruppskotið hevur ikki ásetingar um revsing, fyrisitingarligar sektir ella pantiheimildir. 
 
2.11. Skattir og avgjøld 
Lógaruppskotið hevur ongar ásetingar um skattir og avgjøld. 
 
2.12. Gjøld 
Lógaruppskotið hevur ongar ásetingar um gjøld. 
 
2.13. Áleggur lógaruppskotið likamligum ella løgfrøðiligum persónum skyldur? 
Lógaruppskotið áleggur hvørki likamligum ella løgfrøðiligum persónum skyldur. 
 
2.14. Leggur lógaruppskotið heimildir til landsstýrismannin, ein stovn undir 
landsstýrinum ella til kommunur? 
Lógaruppskotið leggur ikki heimildir til landsstýrismannin, stovn undir landsstýrismanninum 
ella til kommunurnar. 
 
2.15. Gevur lógaruppskotið almennum myndugleikum atgongd til privata ogn? 
Lógaruppskotið gevur ikki almennum myndugleikum atgongd til privata ogn uttan 
rættarútskurð.  
 
2.16. Hevur lógaruppskotið aðrar avleiðingar? 
Ásett verður, at ein kæra um avgerð landsdjóralæknans um at avlíva djór fyri at forða fyri 
smittandi sjúku, ikki hevur steðgandi virknað. Hetta merkir, at avgerðin um at avlíva djór av 
hesum ávum ikki verður at bíða, til kæruviðgerðin er endað. 

Í Norðurlondum yvirhøvur eru í fyrisitingarligari lóggávu ásettar almennar reglur um 
steðgandi virknað í sambandi við kæru, men hetta er ikki so í Føroyum. Grundlógarinnar § 63 
ásetur kortini, at tað, at eitt fyrisitingarligt mál verður lagt fyri rættin, ikki í sjálvum sær hevur 
við sær, at tann, sum leggur málið fyri rættin, á henda hátt kann sleppa sær undan at gera eftir 
boðum myndugleikans. Sama fatan er galdandi, tá ræður um fyrisitingarliga kæru, tí sum 
meginregla hava kærur í sjálvum sær ikki steðgandi virknað. 
Tað er kortini ikki óvanligt, at kærumyndugleikin gevur kærum um sera inntrívandi avgerðir 
steðgandi virknað. Orsøkin til hetta fyrilit er, at tá avgerðin, sum kærd verður, er framd í 
verki, ber illa, ella kanska als ikki, til at venda aftur til ta upprunaligu støðuna, um kæran 
seinni verður gingin á møti, og at tað tí ber til at siga, at rætturin at kæra í roynd og veru bara 
er eitt eiti. 
 
Tó at fyrilitið fyri rættarstøðuni hjá djóraeigaranum er umráðandi, so verður mett uppaftur 
meira umráðandi, at landsdjóralæknin hevur greiða heimild at krevja djór avlívað, um vandi 
er fyri smittandi sjúku. Fyrilitið fyri samlaðu djóraheilsustøðuni, eins væl og málið at forða 
fyri, at fólk gerast sjúk, verður sostatt mett meira týdningarmikið enn rættarstøðan hjá 
einstaka djóraeigaranum. 
 
Tískil verður ásett, at ein kæra um avgerð landsdjóralæknans um at avlíva djór fyri at forða 
fyri smittandi sjúku, ikki hevur steðgandi virknað. Rætturin at kæra eina avgerð um at avlíva 
djór fyri at forða fyri smittandi sjúku er kortini framvegis galdandi. 
 
Kunngerð nr. 53/2007 um endurgjald í sambandi við at djór verða avlívað sum liður í 
fyribyrging av smittandi sjúku er framvegis galdandi. Eftir hesum reglum hevur djóraeigari, 
hvørs djór eru avlívað til tess at fyribyrgja smittandi sjúku, rætt til endurgjald frá tí almenna. 
Endurgjaldið er í mesta lagið marknaðarvirðið á djórinum. 
 
Lógaruppskotið verður ikki mett at hava aðrar avleiðingar enn tær, ið eru nevndar omanfyri. 
 
2.17. Talvan: Yvirlit yvir avleiðingarnar av lógaruppskotinum 
 

 Fyri landið ella 
landsmyndug-
leikar 

Fyri 
kommunalar 
myndugleikar 

Fyri pláss ella 
øki í landinum 

Fyri ávísar 
samfelags-
bólkar ella 
felagsskapir 

Fyri vinnuna 

Fíggjarligar ella 
búskaparligar 
avleiðingar 

Ja Nei Nei Nei Nei 

Umsitingarligar 
avleiðingar Nei Nei Nei Nei Nei 

Umhvørvisligar 
avleiðingar Nei Nei Nei Nei Nei 

Avleiðingar í 
mun til altjóða 
avtalur og 
reglur 

Nei Nei Nei Nei Nei 

Sosialar 
avleiðingar  Nei Nei  

Kapittul 3. Serligar viðmerkingar 
 
Til § 1, nr. 1 
Ásett verður, at avgerðir, sum landsdjóralæknin tekur um at avlíva djór fyri at forða fyri 
smittandi sjúku, ikki hava steðgandi virknað. Sostatt skulu djór í slíkum førum avlívast 
beinavegin, um landsdjóralæknin metir tað vera neyðugt. 
 
Til § 2 
Áseting um gildiskomu. Ásett verður, at løgtingslógin kemur í gildi dagin eftir, at hon er 
kunngjørd. 
 
 
 
 
 
 

Uttanríkis- og vinnumálaráðið, dagfesting. X.xx. 
 

Høgni Hoydal 
landsstýrismaður 

 
/ Herálvur Joensen 

 
 
Yvirlit yvir fylgiskjøl: 
Fylgiskjal 1: Javntekstur 
Fylgiskjal 2:  
Fylgiskjal 3: 
 


